
AVSPICANDAM
EXHIBENS PARAPHRASIN CAP. I. IESAIAE CARMINE

CHOLIAMBICO EXPRESSAM

r ilata tantiſper, quam enarrare coepi, et, Deo vitam viresqne
clementer largiente, continuare eonſtitui, hiſtoria bibliothe-
v cae gymnaſii Gothani, iam ſpecimen exercitationis iuuenilis5 in ſublimis prophetae Ieſaiae vaticiniis carmine Latino ex-
primendis, lectoribus talia haud faſtidientibus exhibere vi-

maniae porro minantibus, et ſerium poenitentiam vitaeque emendationem efſ-
flagitantibus; tum etiam ad excitanda iunenum, bonis litteris operam nauan-
tium, in hoc genere ſtudia, et fugientem ferme e ſcholis poẽſin Latinam, non
ſolum eohortationibus, verum etiam exemplis, quantum ſieri poteſt, retinen-
dam, adcommodatum hocce-argumentum, ita ſpero, planeque conſido, cen-
ſebunt cordati omnes: quique reminiſci haud grauabuntur commentationum
mearum de epopoeia clriſliana, atque Iobaea, deque exegeſi atque imitatione
poẽſeos biblicae, il hanc quaſi adpendicem illis adiunctam, niſi me fallit ani-
mus, haud repudiabunt Agnoſcent etiam, quibus ſacrum diuini vatis, quem

æ hlLutherus ſatis commode noſtro nobis ore I eutonice loquentem ſtitit, idioma,
et caeleſte eloquium intelligere datum eſt, apto ante alia et graui genere car-
minis diuina illa verborum pondera exprimendi, et quodammodo explanandi
conatum. Ita vero, miſſa inſcriptione libri, vaticinia temporibus Vſiae, Io-
thami, Achaſi, Hiskiae, regum Iudae, edita complexi, prophetam, peccata atro-
cia et poenas horrendas populo ob oculos ponentem, ſcazonte Latino ſiſto.

2. Audite caeli, audite, quaeſo, et auſculta
Tu terra, mater alma gentis humanae,
Prauae, rebellis, impiae in Creatorem!
Ipſe en Creator, ipſe vos Deus teſtor.
Ego benignus filios adoptaui,

Et educaui, et eleuani, et ornatos
Queiscumque rebus optimis diu foui,
Mihi obſequentes ſemper et probos ſperans.
At hi maligni, perfidi, reluctantes,
Mea iuſſa rident, me patrem et Deum temnunt.

3. Iumenta bruta, bos arator, et tardus
Heris aſellus cognitis probe parent,
Repetuntque notum non coacta praeſepe:
Sed Iſraclis, proh pudor! minus bruto
Dudumm nepotes ſentiunt: meum vulgus,
Delecta nobis natio atque dilecta
Hebet, ſtupetque tota pectore obtuſo,
Beneſacta noſtra, nosque cogitans numquam.

At quam tremendas, vac tibi? dabis poenas,
O gens maligna, gens onuſta peccatis,
Viuis neſandis, atque ſordibus foetens
Libidinoſis o patrum ſceleſtorum
Semen ſceleſtum, turpe, peſſimis peius!
O Alii olim, nunc probrum meum, et labes,
Qui ſacra dudum noſtra, qui bonam mentem,
Noſtri timorem, conſcientiam totam,
Terramque veſtram perdidiſtis, vrbemque
DOMINO relicto transfugae Deum ſanctum,
Deum Iſraglis prouocare contemtim
Nihil verentur, terga ſed mihi obuertunt.

5. Iratus ergo- Sed quid amplius plagis
Spero cruentis perditos coercere?
Creſcente poena creſcit indies dirum
Scelus, furorque perfidus magis ereſcit,
Caput omne putens liuido fluit tabo,
Cor omne languet, et fatiſcit aegrotum.

Talis ab imis verticem vſque ſupremum
Nil lſraẽlis corpori integrum reſtat.
Suum cuiuis vulnus horret aequatum
Hiatque membro, quamque vulnus haud rupit
Partem, tumenti ſordet atra vibice,
Stillansque ceſſit vlcus in locum plagae;
Saniemque tetram corpori exprimit nemo,

II.

Oleoue vulnus mollit aut ligat nemo.
Lacerata tellus veſtra, foeda, vaſtata
Squalet vepretis, tecta veſtra ſubiectos
Dilapſa in ignes; ſplendidiſſimae quondam
Ferro atque flamma dirutae iacent vrbes.
Ante ora veſira barbari vorant hoſtes
Veſtros labores, annuas agri fruges,
Vinique meſſem, vosque acerba plorare
Iubent, inani ventre et ore tabentes.
Sic terra veſtra perdita atque direpta,
Vt igne ſaeuo et enſe perdere hoſlilem
Immanitate barbari ſolent terram.
Et multitudo tanta turgidae gentis
Fugata, caeſa, diſſipata, conſumta,
Ad has redacta eſt incitas, vt exilis
Caſae ſit inſtar, larga monte vineta
Quae late aprico ſolitaria obſeruat:
Vt ſit Sionis robur et decus tantum,
Quantum tugurii friuoli, peranguſii,
Cuſtodia horti quo vigil latet nocte:
Vt ſorte eadem parua cladibus tantis
Manus ſuperſtes gaudeat, fruaturoue,
Qua preſſa turmis hoſticis, et adſultu
Diſcerpta crebro ciuitas inops gaudet.
Et ni IEHOVA, ſummus ille Rex regum,
Ille vniuerſi praepotens gubernator,
Cari Dauidis, atque patris Abrami,
Pactique dudum foederis memor, nobis
Hoc, quidquid eſt, hoc tantulum reliquiſſet,
Vt vrbs Sodomae et fulgurita Gomorra,
Gens vniuerſa prorſus interiſſemus.

Audite vatem, principes Sodomaei
Audite vatem, audite, plebs Gomorraeal
Verbum IE HOVAE, ſanctio Dei noſiri
Aures penetret, pectorumque praecluſa
Perrumpat adyta, frangat atque percellat
Terrore dio, et molliat feram mentem
Quid victimarum copia illa veſana,

Inquit IE HOVA, quid mihi boum ſtrages,
Ouiumque caedes tanta? nauſeo dudum
Haedis crematis, pinguiumque fumanti
Adipe hoſtiarum: non eruor iuuencorum,
Non fuſus agni, hirciue mi ſapit ſanguis.

I2. Adeſtis alacres, et ſubire conſpectum
Meum, innocentes vt ſolent, anhelatis.
Sed tam ſceleſtos tamque ſordidos nolo
Contaminare calcibus mihi ſacrum
Aedis verendae limen, et, procul, clamo,

13. Procul, profani, abeſte munus auerſor,
Quodeumque fertis: ergo munus incaſſum
Offerre nemo pergat: iſte ſuffitus
Abominandus ceſſet, et nouae ſeſta
Lunae, atque veſiri ſabbati,. velim, ceſſent
Has conciones, has panegyres veſtras,
Scelerumque tantam et criminum ſimul labem
Taedet pigetque me diutius ferre.

I4. Veſtras kalendas, feriasque ſollemnes,
Mihi tam moleſtas, tam mihi graues odi,
Faſtidioque ſic ſatis faligatus
Turbabo, rumpam, iamque prorſus exſtinguam.

15. Etſi ſupinas panditis diu palmas,
Auerto vultum, nec ſerenus adſpectu
Vos dignor: etſi blateratis immenſas
Preces, et alta voce per diem totum
Meum vocatis nomen, audio nullus.
Namque innocentum caedibus manus veſirae
Sunt inquinatae, ſunt cruore repletae.

I6. Lauate dextras, quin lauate vos totos,-
Purgate ſordes, amouete foetorem
Lutumque tetrum criminum, nefas tandem

17. Dediſcite omne, diſcite omne ius fasque:
Decora, honeſta, caſta, ſancta ſectari
Res grata ſemper et lubido ſit vobis
Preſſos inique, calcibusque protritos,
Quantum poteſtis, vindices leuatote.
Quidquid miſellis, orphanoue debetur,

Viduaeue egenae, publica fori, et priua
His aequitate quisque praebeat veſtrum,
Horumque cauſſas atque iura defendat.

18. Et tunc adeſte, ſic ait Deus noſter,
Tune luculenter diſputemus, et quaeuis
Momenta rerum ponderemus argute.
Quamuis cruentae caedibus manus veſtrae
Rubore vincant ipſa muricis rubro
Bis tincta ſucco, me tamen notas plane
Delente foedas, poenitentia ſi quis
Ductus patrata luget, atque deplorat,
Candore puro deinde vel niuem vincent;
Oſiri colorem quamlibet repraeſentent,
Lanae tamen nitentis inſtar albeſcent.

I9. Si vos lubenter ſanctionibus noſtris
Obtemperantes videro, optimae fruges,
Et quaeque veſirae delicata telluris,
Et iugi opima cuncta pace vos paſcent.

20. At ſi rebelles, ſi meae ſacrae legi
Recalcitrantes videro, vorax flamma,
Ferrumque dirum vos, famesque depaſcent.

Sic eſt futurum, ſic IEH OVA praedicit.
2I. Qui caſta, ſancta, fida ciuitas quondam

Nunc moecha facta, inſida, turpis, inceſta?
Ius faſque in illa, et turha laeta virtutum
Quondam perennem fixerant ſibi ſedem:
Nunc parricidae, perditique latrones
Furtis, rapinis, caedibus tenent plenam!

22. Quondam coruſcum et candidum tuum argentum
Vaneſcit, inque ſcorias abit nigras.
Merum bibebas nobiliſimum quondam,
Nunc ecce ſorbes vappam, eamque dilutam.

23. Reges tui omnes, principes, magiſtratus
Mihi ſunt rebelles, perfidi, repugnantes,
Sociique furuih, caediumque conſortes.
Ius quisque flectit, quisque diligit munus,
Et captat hoſtimenta, ſeque corrumpi
Gaudet: miſellos patribus ſuis orbos

Numquam tuentur, iuſta iudicant numquam;
Viduae querelas abnuunt vel audire,
Immo repellunt, atque duriter tractant
Quosuis egenos, dona nulla portantes.

24- Quare IEHOVA, ſummus arbiter rerum,
Qui praepotentem, quique ſe Deum factis
In Iſraele monſtrat, ipſe decreuit,
Et ipſe dixit: vae tibil graues tandem
Poenas ab iſtis hoſtibus meis ſumam,
Meique ſancti nominis probe vleiſcar
Contemtionem, perſruar voluptate
Vindictae, et hoſtium dolore gaudebo.

25. Gens exſecranda, en ipſe nune tibi duram
Manum admouebo, ſcoriasque nigrantes
Palam malignis aeſtuantium culbis
Vltrice prorſus excoquam tibi flamma.
Adulteratum iſtud, nitore fallente
Hypocritarum, interlito tuum argentum
Purgabo ſtanno, et ſubdola auferam cuncta.

26. Deinde reddam iudices tibi iuſtos,
Scelerumque puros, integros ſenatores,
Quales fuere ſaeculis tibi priſcis.
Tunc, veritate teſte, ciuitas iuſta,
Vrbs fida, caſta, ſancta, dia diceris.

27. Punità iuſte liberabitur tandem
Sion, nec hoſtes illam in omne captiuam
Tempus tenebunt, ſed ſui Redemtoris
Dono piatis liberabitur culpis.

28. Aſt contumaces, impii, ſceleſtique,
Nec poenitentes, conterentur horrendis
Poenis, eadem ſorte, nemine exeepto;
Deumque cuncti perfide relinquentes
Miſere peribunt, ſtirpitusque tollentur.

29. O qui ſacratis immoramini lucis,
Aliquando cultus vos pudebit inſani,
Et impotentis poenitebit idoli.
Lectos quod hortos numini manu facto
Sedem dicaſtis, illud erubeſcetis

30. Tan-



r30. andem, coacti ſlare turpiter, quercus
Velut comante tota fronde nudata,
Et ſicut vnda iam diu carens hortus,
Flos omnis atque planta cuius areſcit.

3I. Immane veſirum et exſecrabile idolum,
Tutela veſtra imoginaria, amentes,
Cuius putatis eſſe robur inuictum,
Vt ſtupa, flatu diſſipanda, ſlammatur
Scintillula vna, ſic eremabitur totum;
Operique iunctus fabricator ardebit
Flammis iisdem, et horridam luet poenam
Sui ſuroris, ipſe membra depaſtus.
Et haſce flammas nulla lympha, mortalis
Nec vlla vis vmquam, manusue reſtinguet,
Iratus ipſe, quas IE HOV A ſuccendit.

Iam vti proxime lapſo anno, cum et verſiculis in oppugnatam et ex-
pugnatam a Gallis Minoricam luſiſ=em, ſub auſpicia luſirationis Gymnaſii
anniuerſariae de recta iuuentutis inſtitutione publice diſſerui; et vti olim,
cum, optimo inſtituto, bina apud nos in vſu eſſent annua examina, verna-
le et antumnale, binas quotannis orationes habuere Rectores, quales duae
exſtant Helderi, et Wilkii in Suada Gothana complures; ita neque nunc,
quod plerique faciunt iuuenes, defugiam munus in panegyri publica dicendi:
quo quidni per aetatem, et toleratos iam per quadraginta quatuor ferme an-
norum ſpatium in ſehola labores ſuperſedere liceat Dicam autem iterum
de argumento, ad forum ſcholaſticum quam maxime pertinente, nempe de
Harmonia ſcholarum, atque ita dieam, vt, ſi minus in pompam et ſpeciem
uẽlà æoldic õavlaciaę exornata, et iuueniliter quaſi luxuriante declamatio-
ne, ſiricta perſpicua breuitate placere queam. Huic itaque panegyri,
luſirationem Gymnaſii auſpicaturae, vt. clementer atque comiter intereſſe, et
in languorem nimis prona juuenum ſtudia vel hoc pacto excitare dignentur

PERILLVSTRES MAECENATES ET PVBLICAE SALVTIS CVRA-
TORES, GYMNASII VENERANDI, QVIQVE GOTHAM
LITTERATAM CONSTITVVNT, VARIA MVNERVM DIGNIT A-
TE SPECTABILES, VIRI AMPLISSIMI, MVSARVMQVE CVLTO-

RES HVMANIS SIMI, obſeruantiſime ſtudioſiſimeque oro

atque contendo.

J—uP. P. Prid. Kal. Aug. a. cI1òIceLVI

Vt paraphraſeos meae binis ſaltem locis
rationem reddam, verſus 25. Vad muſi
meine Hand wieder dich hehren, vnd deinen
Schaum :aufs lauterſte fegen, und alle dein
Zinn wegthun. in Bibliis Vinarienſibus,
ſiue Erneſtinis, ita exponitur: Den Schoum

fegen, vnd das Zinn wegthun, heiſſet die bò-
lãl

v
ien Buben vnd Heuchler, die von auſſen glãn-
æen, aber kein fein noch rein Silber fiir GOtt
sind, aus dem Wege rilumen, vnd ihnen durch
die Strafe wehren, daſi ſie nicht weiter in
Sinden fortfahren, welches ſie ſonſt nicht las-
ſsen wiirdenn Quod et v. ”1. vox, -ææ,

 iY ulnon ſignificet et opus eius, ſed effectorem ſiue
fobricatorem eius, ſcil. idoli, ſine numinis
tutelaris, R. Saulomo ben Iizchal, qui vulgo
Iarchi, et a Rabbinis 5h dicitur, ex vſu
linguae Hebracae oſtendit in commentario,
a b. Io. Frid. Breithaupto Latine verſo, quem
adire, eui libet, licet. Hac occaſione indi-
cium facio, eſſe in bibliotheca Gymnaſii no-
ſtri aliquot exempla hujus commentarii,
tribus tomis, forma chartae quadruplicata,
acquiſſimo pretio venalia, vel et aliis bonis
libris permutanda. Optime igitur CAS TEL-
LIO hunc Iocum vertit: Et numen ejus fiet
stupa, et ejus fabricator ſcintilla, atque ita
ambo ſimul, nullo exſtinguente, deflagrabunt.
Congruit etiam verſio Relgica, quae ita ha-
bet: Ende de Sterke sal weſen tot grof Flas,
ende æiin Werkmeeſter tot ene Vonke, ende

ſy ſullen beyde ſamen branden, ende dacr en
sal geen Uytbluſcher weſen.

Ceterum cum in farragine mea poetatum
recentiorum, quibus, quamquam contemtae
vulgo merei, congerendis dudum ſtudui,
reperiantur etiam, vti habet tit. Eſaiae
prophetae conciones, cum ſingulorum capitum
argumentis Latino elegiaco carmine conuerſue
a MART. MOLLE RO confule Buxtehudano.
Hamb. i581. 8. non poſſum non laboris hu-
ãĩus non contemnendi mentionem facere, vt
ſaeculi illius poẽtici genius, et quanto in

pretio liaee ſtudia tum fuerint, inde etiam
noſcatur, et boni auctoris, cujus ſimiles ho-
die Buxtehuda vix dabit, memoria ab obli-
nione quodammodo vindicetur. Dedicauit
ille librum hune (inſa verba refero) Re-
uerendiſſimo in Chriſto Principi et Domino,
Domino E8 ER HA RDO, Epiſcopo Verdenſi,
Adminiſtratori Lubecenſi, et Abhati ad S.
Micha lem in Luneburga. Ex ipſa hac dedi-
catione adſcribo ſequentia, quibus bonus
vir modeſte fatetur, ſe non niſi ex verſioni-
bus ſopuiſſe, et genus hoc carminis concio-
nibus leſaiae digne exprimendis minus aptum
eſſe. En eius verba. Statui illarum concio-
num capita non tantum perlegere, ſed adhilita
Germanica Lutheri ver ſione, et, praeter vulgu-
tam translationem, Victorini Strigelii Latina
verſione cum ſcholiis, et Pomerani explicatio-
nibus, ſimplici ſtilo in Latinas elegias transfer-
re, et laborem hunc pro ingemi mei donorum-
que mibi conceſſorum modulo ad finem perduxi.
Ouamquam autem conciones illae, vt ſunt gra-
uiſſimae, vario dicendi ornatu et miro ortifi-
cio, exclamationum, a lfectuum, et aliis ora-
toriis floſculis exornatae, heroicam carminis
ſublimitatem requirere videantur: ego tamen
intra metas mei doni ſubſiſtens, experiri vo-
lui, poſſentne etiam grandia et ſublimia de-
mino ac humili carminis genere comprehendi.
Adũo ſpeciminis loco ipſum capitis 1. int-
tium,
Audiat has caelum voces, hoc audiat omnis

Terra, ſuo verbum quod Deus ore facit.
Eſt mihi progenies primo nutrita ſub aeuo,

Eſt et adaucta, vagi ſicut arena maris.
Omnia cui mentis, cui corporis omnia dona

Vbertim patrio ductus amore dedi.
Sed mea progenies me ſpernens mente ſuperba

Deſpexit Domini munera mille ſui.
Bos agnoſcit heri praeſepe, inſulſus aſellus

Agnaſcit ſtabuli, quo ſtetit ante, locum.
Neſcit at Ifraèl meæ, nec cognoſcere verba

Vult mea, quae nullum pondus habere, refert

Hoc ſtilo et filo integrum opus eſt pertextum.

GOTHAE, LITTERIS REYHERIANIS.

